
1970-1980 ж.ж. гендік инженерияның өнімді әдістері пайда болып,
олардың көмегімен геномға бөгде пайдалы гендерді енгізу арқылы ағзаның
қасиетін оңтайлы жаққа қарай өзгерту мүмкіндігі туды.

Гендік инженерия – микроағзалардың генетикасы және нуклеин
қышқылдарының (ДНҚ мен РНҚ) химиясы арасындағы биологияның бір саласы.
Ол химиялық немесе биохимиялық жолмен гендерді синтездеу, гендерді
клондау, ағза жасушасынан бөлініп алынған немесе жаңадан синтезделген
гендер гендердің құрылысын және қасиетін өзгертуге мүмкіндік берді.

Осылайша гендік инженерия адамдардың тұқымқуалаушылықты басқару
туралы ғасырлық арманы орындалды (Вишнякова И.А., 2003).

Тегі өзгертілген ағзалар – гендік инженерия әдістерінің көмегімен жасанды
жолмен генотипі өзгерген ағзалар (өсімдіктер, жануарлар және микроағзалар)
болып табылады. Генетикалық өзгерістер негізінен ғылыми немесе ауыл
шаруашылығы мақсатта қолданылады (Rome, 2001).

Гендік инженерия әдістерімен  түрлендірілген өсімдіктер, жануарлар және
микроорганизмдерді тегі өзгертілген өнімдер, ал тағамдық қажеттік үшін
олардың өнімдері – трансгендік тағамдық өнімдер деп  атайды. Бұл трансгендіқ
өсімдіктерге соя,  жүгері, бидай томат және т.б. жатады (Соколов В.Д., 2003).

Тегі өзгертілген өнімдер ХХ ғасырдың жетістіктердің бірі болып табылды.
Ауыл шаруашылығы мен азық-түлік өндірісінде тегі өзгертілген өнімдер,
ағзалардың геномына бір немесе бірнеше трансгендерді енгізу рқылы өнімдердің
(Rome, 2001) жарамдылық мерзімін ұзарту, түр-түсін, ірілігін және шіріп кетуін
кешеуілдету сияқты үрдістердің алдын алады.

Қазіргі таңда тегі өзгертілген өнімдерді бүкіл әлемде және біздің еліміздің
дүкен сөрелерінде толып тұр десек те болады. Тегі өзгертілген өнімдер өздерінің
тағамдық құрамының өзгеруіне байланысты адам денсаулығына қосалқы әсер
етуі мүмкін. Трансгендік тағамның қауіптілігін бағалайтын ғылыми фактілері
бар үзінділерді ғана кездестіруге болады. Бүкілодақтық денсаулық сақтау
ұйымын тегі өзгертілген өнімдердің қауіпсіздігін анықтау үшін келесі
факторларды: (улылығы, аллергиялық реакцияны тудырады ма? адам ағзасына
қосалқы әсер ететін ерекші  компоненнттер бар ма?) тексеру керектігін айтады.
Осындай өнімдер адам ағзасына қалай әсер ететіндігі жайлы мәліметтер де өте
сирек кездеседі.

Тегі өзгертілген өнімдер пайдаланудың мақсаты микроорганизмдерден,
өсімдік және жануар ағзасы деңгейінде қарастырылған.  Кейбір тегі өзгертілген



өнімдерді алудың әдістері және оларды практикада кең масштабта қолдану
методологиясы сипатталды. Тегі өзгертілген өнімдер биоқауіпсіздігі және
қауіптілігі туралы айтылған (Квестидзе Э.Г., Кпртадзе Э.Г., Садунашвили Т.А.,
2009).

Ішкі секреция бездері жасуша аралық кеңістікке, қанға биологиялық
белсенді заттарды бөлу арқылы ағзада әртүрлі физиологиялық және
биохимиялық үрдістерге әсер етіп, оның тіршілік әрекетін өзгертіп отырады.
Егеуқұйрықтардың ішкі сөлініс бездеріне тегі өзгертілген өнімдердің әсерін
зерттеу барысында анықталған мәліметтер бойынша, егеуқұйрықтардың салмағы
азайып, енжарлық пайда болғаны байқалған. Осыған орай, ағзада қалқанша,
қалқансерік, ұйқы және бүйрекүсті бездерінің гипофункциясы байқала бастады,
дегенмен, егеуқұйрықтардың ішкі сөлініс бездеріне тегі өзгертілген өнімдердің
әсері толығымен зерттелінген жоқ.

Ғылыми-зерттеу жұмысымыздың мақсаты егеуқұйрықтардың ішкі сөлініс
бездеріне (ұйқы және бүйрекүсті бездері) тегі өзгертілген өнімдердің әсерін
зерттеу болып табылды.

Зерттеулерге аталық және аналық жынысты, салмақтары 200-300 г
болатын  егеуқұйрықтар (8) қолданылды. Оларды 2 топқа (тәжірибелік және
бақылау) бөлінді. Бақылау топтары қалыпты қоректер, ал тәжірибелік топқа тегі
өзгертілген өнімдер (соя, асбұршақ, кока-кола сусыны) 10 күн бойы берілді.

Жануарлардың сыртқы жағдайы бақыланып, ұйқы және бүйрекүсті
бездерінің морфометриялық көрсеткіштері (салмағы, оның ұзындығы, ені мен
қалыңдығының қатынасы) есепке алынды.

Зерттеу кезінде бақылау тобымен салыстырғанда тәжірибелік топтың
жануарларының салмақтары артып, ісініп кетті. Тәжірибелік егеуқұйрықтардың
салмағы 10 күн ішінде 40-60 граммға артып, 2 егеуқұйрықта дене дірілі пайда
болды. Бақылау тобымен салыстырғанда, тәжірибелік топтың бүйрекүсті және
ұйқы бездерінің түсі ағарып кетті.  Бақылау топта ұйқы безінің салмағы 0,47 г,
оның ұзындығы, ені мен қалыңдығының қатынасы 3,93×0,3×2,47 болса, ал
тәжірибелік топта бұл көрсеткіштер 2 г; 2,28×1,34×1,94 тең екендігін көрсетті.

Бүйрекүсті безінің бақылау топта салмағы 1,7 г,  оның ұзындығы, ені мен
қалыңдығының қатынасы 3,93×1,3×2,47 болса, ал тәжірибелік топта бұл
көрсеткіштер 2,5 г; 4,28×1,54×2,94 тең екендігін көрсетті.

Сонымен, бақылау және тәжірибелік жануарлардың арасында байқалған
өзгерістерден тегі өзгертілген өнімдер ағзаға өзінің зиянды әсерін көрсеткендігі
анықталды. Бұл ішкі сөлініс бездерінің гипофункциясымен түсіндіруге болады.


